
 

Despues di un cordial saludo nos 

kier duna mayornan algun 

informacion importante. 

 

Dianan liber. 

●​ Dialuna 17 di maart 2025 ta un 

ATV dag pa maestronan. 

●​ Diamars 18 di maart 2025 ta 

Dia di Himno y Bandera. 

●​ Riba e dianan aki NO tin scol. 

 

 

 

Celebracion di H&B. 

Diabierna 14 maart 2025 nos lo 

tene nos celebracion di Dia di 

Himno y Bandera na scol. 

E aña aki NO tin e Marcha 

Cultural, pero nos lo celebra den 

klas. 

Riba e dia aki e muchanan por 

bisti un shirt di Dia di Himno y 

Bandera. 

 

 

 

Checkpoint Color. 

E dianan cu ta saca portret cu 

Checkpoint Color ta dianan 10 

y 11 april 2025.​
E no ta obligatorio pa cumpra e 

pakete, pero si tur mucha lo 

saca portret. 

Mas despues lo manda un 

recordatorio. 

 

 

 

 

  

Maleza y sigui curso. 

Ultimo simannan varios 

maestro di nos team a wordo 

afecta pa e andansa di 

keintura, griep y tosamento.​
Hopi mucha tambe a bira malo 

asina. 

Alavez nos tin varios maestro 

cu ta siguiendo cursonan 

obligatorio cual ta tuma lugar 

durante oranan di scol.​
Ta pa e motibonan aki cu 

muchanan di varios klas 

mester keda cas, paso no tin 

maestro pa remplasa.​
Nos ta pidi nos disculpa pa 

cualkier inconveniencia y 

tambe comprencion pa e 

situacion.​
Nos lo purba avisa cu 

anticipacion ora un klas mester 

keda cas. 

 

Reinscripcion 2025-2026. 

Pronto SKOA lo habri SAS pa 

cuminsa cu reinscripcion pa 

aña escolar 2025-2026.​
Pa reinscribi e cuentanan di 

2024-2025 mester ta paga. 

Te awor solamente 73% di 

schoolgeld y aircogeld ta paga.​
Si scol no haya e comprobante 

di pago di schoolgeld y 

aircogeld nos no por registra 

esaki cu consequencia cu no 

por organisa actividad pa nos 

muchanan. 

 

 

 

 

 

Pago aña escolar 2025-2026. 

Pa aña escolar 2025-2026 e 

suma di schoolgeld y aircogeld 

ta keda mescos.​
Ambos cuenta mester ta 

completamente paga prome cu 

scol habri bek den augustus 

2025. 

 

Mi Futuro App 

Nos ta urgi mayornan pa 

download e aplicacion ‘Mi 

Futuro’. 

Aki mayornan por haya info di 

SAS na un manera HOPI mas 

facil. Pronto nos lo usa 

solamente e applicacion aki pa 

comunica cu mayornan y lo 

stop di usa WhatsApp.​
Mayornan cu tin dificultad pa 

download y instala e app por 

tuma contacto cu scol pa 

ayudo. 

Por scan e QR code pa 

download esaki. 

 

Sperando di a informa 

mayornan suficiente mi ta 

termina cu cordial saludo. 

 

Atentamente, 

 

 

Men. Randy Arends.​
Cabesante. 


